SANTUN

TERBITAN MAJLIS AGAMA ISLAM WILAYAH PERSEKUTUAN (MAIWP) | EDARAN PERCUMA | 1SU.03.2023 - APRIL - MEI + SYAWAL - ZULKAEDAH 1444H

MAIWP TAJA PELAJAR IPTA
BALIK KAMPUNG BERAYA

GOLONGAN OKU ANTARA
KPI UTAMA MAIWP

PESAKIT HOSPITAL KUALA LUMPUR
(HKL) TERIMA DUIT RAYA

AGONG BERKENAN SERAH
Surat Tawaran Dan Kunci Rumah Kepada Asnaf MAIWP.

Berita selanjutnya muka surat 1...




AGONG BERKENAN SERAH

surat tawaran dan kunci rumah kepada asnaf MAIWP.
Oleh : Amelia Hazerena

Labuan, 1 April - Kebawah Duli Yang Maha
Mulia Seri Paduka Baginda Yang Di-Pertuan
Agong Al-Sultan Abdullah Ri'ayatuddin Al-
Mustafa Billah Shah lbni Almarhum Sultan
Haji Ahmad Shah Al-Musta'in Billah dan Raja
Pemaisuri Agong Tunku Hajah Azizah Aminah
Maimunah Iskandariah berkenan mencemar
duli merasmikan perumahan asnaf MAIWP
di Perumahan Ganggarak Permai, Wilayah
Persekutuan Labuan.

Program Perumahan Asnaf MAIWP yang
melibatkan 140 unit rumah Pangsapuri ini
merupakan projek perintis yang MAIWP
laksanakan bagi program pembangunan
asnaf secara holistik dengan perbelanjaan
keseluruhan berjumlah RM33.83 juta.

Seramai 50 asnaf menerima surat tawaran
menduduki Perumahan Asnaf  MAIWP
dimana ianya adalah merupakan sesi pertama
penyerahan rumah asnaf secara berfasa dan
akan diikuti oleh fasa seterusnya.

Turut hadir, YB Senator Dato’ Setia Dr. Haji
Mohd Na'im bin Mokhtar, Menteri di Jabatan
Perdana Menteri (Hal Enwal Agama), Tan Sri Dr.
Mohd Daud bin Bakar, Pengerusi MAIWP dan
Encik Mohd Nizam bin Haji Yahya, Pemangku
Ketua Pegawai Eksekutif MAIWP.

MAIWP turut menambah peruntukan RM3.2
juta untuk peralatan keperluan rumah, deposit
bil air dan elektrik, jeriji keselamatan dan
kabinet dapur.

Rumah Asnaf di Ganggarak Permai turut
dilengkapi masjid, taman permainan kanak-
kanak dan dewan serba guna.

Selepas penyerahan rumah itu, baginda berdua
meluangkan masa bermesra dengan penerima
dan melawat unit kondominium berkenaan.

Hadir sama pada program ini, Datuk Haji Mohd
Ajib, Setiausaha MAIWP, Tan Sri Dr. Abdul Aziz
Abdul Rahman, Tan Sri Dato’ Sri Syed Zainal
Abidin Syed Mohamed Tahir, Sahibus Samahah
Datuk Dr. Lugman Haji Abdullah, Tuan Haji
Zainal Abidin Shaikh Zakaria.

MAIWP AGIH RM77 JUTA

sepanjang Ramadan
Oleh : Sajidah Sulaiman

Batu Muda, 16 April - MAIWP telah mengagihkan  demikian pada Majlis Iftar Perdana dan Bantuan
dana zakat lebih RM76 juta kepada asnaf  Aidilfitri MAIWP Kompleks Darul Kifayah, Kuala
menerusi  pelbagai program dan inisiatif  Lumpur.

sepanjang Ramadan tahun ini.

Tan Sri Dr Mohd Daud Bakar, Pengerusi MAIWP
berkata sebahagian daripada Bantuan Aidilfitri
yang berjumlah lebih RM31 juta disalurkan
kepada asnaf pada awal Ramadan untuk
persediaan sambutan Hari Raya.

“Insya-Allah, esok MAIWP akan terus membayar
baki sumbangan RM500 kepada semua
penerima bulanan kami, iaitu 30,000 keluarga
asnaf di kawasan Kuala Lumpur,” Beliau berkata

Pada majlis tersebut, seramai 278 anak asnaf
Darul Kifayah turut menerima duit raya RM300
seorang serta kelengkapan pakaian Raya
sumbangan MAIWP.

MAIWP, PRIHATIN -

santuni 2,000 golongan asnaf

Oleh : Sajidah Sulaiman

Cheras, 28 April - MAIWP dengan kerjasama
Yayasan Prihatin Nasional (PRIHATIN) meraikan
asnaf pada Program Kembara Ramadan yang
telah diadakan di Masjid Azzubair Ibnul Awwam,
Cheras Kuala Lumpur.

Program Kembara Ramadan Prihatin adalah
salah satu inisiatif aktiviti bulan Ramadan
yang mana golongan asnaf akan disantuni
semaksima mungkin.

Pada program tersebut sumbangan baju
raya dan wang tunai dikhususkan kepada
penunggang e-hailing, Pertubuhan Badan
Amal Warga Asnaf Malaysia (BAWA) dan Rumah
Titian Kaseh.

“Ini  merupakan peruntukan yang besar MAIWP dan PRIHATIN menyasarkan melalui
sempena Ramadan dan Syawal. Kita telah kolaborasi seperti ini lebih banyak program
siapkan RM77 juta untuk menyampaikan dapat direncanakan untuk  membantu
bantuan kepada golongan yang memerlukan meringankan beban asnaf di  Wilayah
sempena Ramadan dan Syawal.” Persekutuan.

Pada masa sama, beliau menyeru lebih
ramai umat Islam untuk melaksanakan
tanggungjawab membayar zakat serta tampil
memberikan bantuan kepada golongan yang
memerlukan.

BANTUAN BAJU RAYA AIDILFITRI 2023

lebih progresif
Oleh : Sajidah Sulaiman

Kuala Lumpur, 7 April - MAIWP terus
menyantuni golongan asnaf melalui Program
Rahmah Ramadan MAIWP Sinar Aidilfitri
dengan memperuntukkan RM150,000 bantuan
bagi meringankan beban 500 penerimanya.

Pengerusi MAIWP, Tan Sri Dr Mohd Daud Bakar
berkata, keseluruhan bantuan yang disalurkan
tahun ini sebanyak RM300 bagi membeli
kelengkapan pakaian raya.

Kemampuan MAIWP untuk melaksanakan
program dan inisiatif seperti ini adalah hasil
daripada dana =zakat yang diterima oleh

pembayar zakat di Wilayah Persekutuan.

“MAIWP juga bersetuju memberi peruntukkan
RM300 kepada setiap anak asnaf dan itu satu
jumlah yang besar untuk mereka mendapat set
lengkap baju raya.

“‘Alhamdulillah, kami menyaksikan kutipan
zakat terus meningkat setiap tahun walaupun
kita berada dalam ketidaktentuan ekonomi.

“Inilah yang kita sebut sebagai keberkatan,
semakin banyak kita membantu, InsyaAllah
akan lebih ramai pihak yang akan memberi
sumbangan kerana percaya dan yakin dengan
kemampuan MAIWP untuk mengagihkan

zakat,” Tan Sri Dr Mohd Daud Bakar
berkata demikian kepada media selepas
menyampaikan sumbangan Sinar Aidilfitri di
AEON BiG Wangsa Maju.

Jumlah bantuan untuk kelengkapan baju
raya yang diperuntukan MAIWP tahun ini
lebih tinggi berbanding tahun lalu dengan
mengambil kira peningkatan kos sara hidup

SENTUHAN MAIWP

kebahagian anak-anak asnaf

Oleh : Sajidah Sulaiman

Kuala lumpur, 11 April - Pendidikan merupakan
antara usaha MAIWP dalam memperkasakan
ekonomi para asnaf. Melalui pendidikan
kehidupan para asnaf dapat diubah dari
penerima zakat kepada pembayar zakat.

Maka, telah menyampaikan Bantuan
Kewangan berjumlah RM15,000.00 kepada
Persatuan Buku Jalanan Chow Kit dan
RM15,000.00 kepada Pertubuhan Kebajikan Ar-
Rigab sebagai usaha murni dalam menyantuni
dan memperkasakan pendidikan di kalangan
anak asnaf.

Bantuan ini telah disampaikan oleh Tan Sri
Dato’ Sri Syed Zainal Abidin Syed Zainal, Ahli
MAIWP kepada pengasas bersama Persatuan
Buku Jalanan Chow Kit di saksikan Encik Mohd
Nizam Haji Yahya, Pemangku Ketua Pegawai
Eksekutif MAIWP.

Turut disampaikan, sumbangan berbentuk
wang tunai berjumlah RM200.00 kepada
50 pelajar Persatuan Buku Jalanan Chow
Kit dengan jumlah sumbangan sebanyak
RM10,000.00.




MAIWP TAJA PELAJAR IPTA

pulang beraya di kampung
Oleh : Siti Amalina

Universiti Malaya, 16 April - MAIWP taja pelajar
IPTA kurang berkemampuan balik kampung
sambut hari raya.

Pengerusi MAIWP, Tan Sri Dr Mohd Daud Bakar
berkata, program yang julung kali diadakan
bagi meraikan sambutan hari raya yang bakal
tiba beberapa hari sahaja lagi.

“Ini adalah kali pertama dalam sejarah MAIWP
memperuntukkan sebanyak RM440,000 untuk
menampung perbelanjaan bas pergi dan balik.
Kita juga beri sedikit duit raya iaitu RM160
kepada setiap pelajar yang terpilih.

Tambah beliau melalui program “Jom Balik
Raya” ini, MAIWP telah menjalinkan kerjasama
bersama empat buah insititusi pengajian tinggi

awam (IPTA) di sekitar Lembah Klang dengan
melibatkan seramai 1,576 pelajar yang terpilih.
Besar harapan MAIWP agar para penerima
bantuan ini akan berjaya dalam kerjaya mereka
serta membayar zakat agar ekosistem zakat
dapat diteruskan.

SERONOK DAPAT BANTUAN

daripada MAIWP

Oleh : Sajidah Sulaiman

Kuala Lumpur, 11 April — MAIWP pada hari
ini meneruskan sumbangan bantuan tunai
berjumlah  RM15,000.00 kepada Sekolah
Bimbingan Jalinan Kasih bertujuan Membantu
Aktiviti dan Operasi sekolah bagi tahun 2023.

Dana ini disalurkan bertujuan menyokong
Dasar Pendidikan Wajib Kementerian
Pendidikan Malaysia yang memberi peluang
kepada kanak-kanak yang terdiri dari golongan
asnaf ini untuk terus mendapat pendidikan

formal menerusi pelbagai program yang
dilaksanakan.
Duit raya berjumlah RM200.00 turut

disampaikan oleh Tan Sri Dato’ Sri Syed Zainal
Abidin Syed Zainal, Ahli MAIWP kepada 100

pelajar di Sekolah Bimbingan Jalinan Kasih
ini dengan jumlah peruntukan sebanyak
RM20,000.00.

Wajah gembira anak-anak ini sempat dirakam
lensa kami ketika menerima sumbangan duit
raya daripada MAIWP. Pastinya MAIWP akan
terus membantu sektor pendidikan negara

demi
terutamanya anak-anak asnaf.

memperkasakan medium pendidikan

Hadir sama pada maijlis ini, Encik Mohd Nizam
Haji Yahya, Pemangku Ketua Pegawai Eksekutif
MAIWP.

Oleh : Sajidah Sulaiman

Kuala Lumpur, 20 Mei — MAIWP santuni 300
golongan Orang Kurang Upaya (OKU) pada
Majlis Jalinan Aidilfitri Rahmah Madani MAIWP
Bersama Insan Istimewa.

Golongan yang disantuni adalah daripada
Persatuan OKU Sentral, Persatuan Orang
- Orang Cacat Penglihatan Islam Malaysia
(PERTIS) dan Pertubuhan Kebangsaan Orang
Kerdil Malaysia.

Golongan ini menerima sumbangan Bantuan

Tunai berjumlah RM200.00 setiap seorang
dengan jumlah sebanyak RM60,000.00
serta cenderahati Aidilfitri dengan jumlah

keseluruhan RM30,000.00.

Sumbangan duit raya ini telah disampaikan
oleh YB Senator Dato’ Setia Dr. Haji Mohd Na'im
Haji Mokhtar, Menteri di Jabatan Perdana
Menteri (Hal Ehwal Agama).

Semoga sumbangan ini dapat memberikan

kegembiraan dan keceriaan kepada Insan-

Insan Istimewa di bulan Syawal ini.

Turut hadir Tan Sri Dr. Sulaiman Mahbob

Ahli MAIWP, Tuan Haji Zainal Abidin Shaik
Zakaria, Ahli MAIWP dan Encik Mohd Nizam
Haji Yahya, Pemangku Ketua Pegawai Eksekutif
MAIWP.

BANTUAN KHAS KANAK-KANAK KELAINAN UPAYA (OKU)

Bantuan ini adalah untuk

membantu kelangsungan

hidup (survival) golongan
kanak-kanak Orang Kelainan

Fakir, Miskin, Muallaf &

Telah disahkan sebagai
OKU/ mengidap

Pemohon yang melebihi
had kifayah dengan kadar

permasalahan seperti
disleksia, autism serta

Bantuan kepada pusat

Al-Gharimin sehingga RM5,000.00 layak disyorkan mendapat berdaftar di bawah MAIWP
Upaya (OKU), permasalahan dipertimbangkan. rawatan pemulihan oleh
Autisme, Disleksia dan pihak yang berautoriti
seumpamanya. (hospital/IKM)

SUMBANGAN RM1.5 JUTA

buat program rancangan makanan tambahan (RMT)

Oleh : Sajidah Sulaiman

PICC,19 Mei—MAIWP sumbang RM1.5juta untuk
program Rancangan Makanan Tambahan
(RMT) buat pelajar sekolah menengah di
Wilayah Persekutuan.

Pada Majlis tersebut, sumbangan cek cura
bernilai RM1.5juta telah disampaikan oleh Tan
Sri Dr. Mohd Daud Bakar, Pengerusi MAIWP
kepada YB Fadhlina Sidek, Menteri Pendidikan
Malaysia dan di saksikan oleh Encik Mohd
Nizam Haji Yahya, Pemangku Ketua Pegawai
Eksekutif MAIWP.

MAIWP telah meluluskan program bantuan
makanan tambahan kepada 1,000 pelajar
sekolah menengah melibatkan 12 sekolah
dengan kelulusan sebanyak RMI15 juta.
Program ini adalah kerjasama MAIWP bersama
Yayasan Didik Negara.

MAIWP meluluskan
program bantuan makanan tambahan kepada

1,000 Pelajar

sekolah menengah melibatkan 12 sekolah

Sebelum ini makanan RMT hanya diberikan
kepada sekolah rendah sahaja, ekoran harga
makanan dan taraf ekonomi yang semakin
mencabar, MAIWP tampil membantu anak-
anak yang terdiri daripada asnaf ini.

MAIWP amat mengalukan jalinan kerjasama
daripada semua pihak tidak kira sector
kerajaan mahupun swasta kerana MAIWP
ingin memastikan setiap pelajar dan rumah
mendapat makanan yang mencukupi.




MAIWP, PIBB DAN
INSKEN METERAI
MOU

tingkatkan ekonomi asnaf

Oleh : Sajidah Sulaiman

Kuala Lumpur, 18 Mei 2023 - MAIWP jalin
kerjasama 3 penjuru bersama Public Islamic
Bank Berhad (PIBB) dan Institut Keusahawanan
Negara Berhad (INSKEN) menerusi Perjanjian
Kerjasama dalam pelaksanaan Program
Pemangkin Usahawan Asnaf (PEMANGKIN).

Objektif utama kerjasama ini adalah sebagai
inisiatif untuk membantu usahawan asnaf
menambah pengetahuan perniagaan seperti
prosedur perniagaan serta meningkatkan
jualan perniagaan di kalangan usahawan asnaf
ke tahap yang lebih tinggi.

Program Pemangkin ini akan melibatkan 25
orang peserta dan diberikan kursus lanjutan
bagi menambahbaik kemahiran perniagaan
mereka.

Majlis Menandatangani Perjanjian Kerjasama
ini diwakili oleh Encik Mohd Nizam Haji Yahya,
Pemangku Ketua Pegawai Eksekutif MAIWP,
Encik Syamsul Azuan Ahmad Fauzi, Ketua
Pegawai Eksekutif Public Islamic Bank Berhad
(PIBB) dan Encik Muhd Firdaus Azharuddin,
Ketua Pegawai Eksekutif INSKEN.

PESAKIT HOSPITAL KUALA LUMPUR (HKL)

terima duit raya

Oleh : Sajidah Sulaiman

HKL, 5 Mei — MAIWP meneruskan langkahnya
menyantuni asnaf yang terdiri daripada
golongan pesakit Hospital Kuala Lumpur
(HKL) dan Hospital Tunku Azizah (HTA) melalui
program Sumbangan Rahmah Madani Aidilfitri
MAIWP.

Seramai 500 pesakit Wad Dewasa Hospital Kuala
Lumpur menerima bantuan tunai RM200.00
seorang dengan jumlah perbelanjaan
RM100,000.00.

Manakala Sumbangan Cenderahati Hamper
turut disampaikan kepada 500 Pesakit Wad
Kanak-Kanak Hospital Tunku Azizah dengan
jumlah perbelanjaan sebanyak RM50,000.00.

Sumbangan ini telah disampaikan oleh Tuan
Haji Zainal Abidin Bin Shaik Zakaria, Ahli MAIWP
kepada Datin Paduka Dr. Rohana Johan,
Pengarah Hospital Kuala Lumpur disaksikan
Encik Mohd Nizam Haji Yahya, Pemangku
Ketua Pegawai Eksekutif MAIWP di Auditorium
HKL.

Datin Paduka Dr. Rohana Johan ketika ditemui
media berkata, sumbangan duit raya daripada
MAIWP ini dilihat dapat membantu ekonomi
pesakit yang terdiri daripada golongan asnaf
untuk menyelesaikan bil hospital dan membeli

keperluan  harian sepanjang keberadaan
mereka di hospital.

Pengurusan tertinggi MAIWP dan
HKL berkesempatan menyantuni dan

menyampaikan bantuan duit

pesakit di wad.

raya kepada

Jumlah Keseluruhan

KUTIPAN ZAKAT MAIWP

(01 JANUARI - 30 APRIL 2023)

AGIHAN ZAKAT MENERUSI
SKIM-SKIM BANTUAN ZAKAT

RM 166,317,828.67

AGIHAN ZAKAT BAHAGIAN AMIL

RM 42,700,621.82

BELANJA PENYELENGGARAAN
PRASARANA

RM 919,353.26

AGIHAN ZAKAT MENERUSI
AL-WAKALAH

RM 30,148,420.45

PEMBANGUNAN ASNAF

RM 2,134,102.00

MAIWP

AGIHAN ZAKAT MENERUSI
INSTITUSI PENDIDIKAN & KEBAJIKAN J

RM 7,239,036.65

PRASARANA UMAT ISLAM

RM 1,608,984.36

Jumlah Keseluruhan

RM 251,068,347.21

